                 ԱՄՓՈՓԱԹԵՐԹ
«Առգրավված վերցված, կամավոր հանձնված և գտնված զենքի և ռազմամթերքի ընդունման կարգը սահմանելու մասին ՀՀ կառավարության որոշման նախագծի կապակցությամբ ստացված դիտողությունների և առաջարկությունների վերաբերյալ

	Առարկության, առաջարկության հեղինակը¸
գրության ստացման ամսաթիվը, գրության համարը
	
Առարկության, առաջարկության բովանդակությունը
	
Եզրակացություն
	
Կատարված փոփոխությունները

	 
		
	
	

	ՀՀ պետական եկամուտների կոմիտե
31.10.2019թ.
01/11-1/68125-2019
	
Դիտողություններ և առաջարկություններ չկան:
	
-
	
-

	ՀՀ հատուկ քննչական ծառայություն 
31.10.2019թ.
18-9520գ-19
	
Դիտողություններ և առաջարկություններ չկան:
	
-
	
-

	ՀՀ ֆինանսների նախարարություն
04.11.2019թ.
01/11-1/17841-2019
		Նախագծով հաստատվող կարգի 8-րդ կետում «Ոստիկանության հաշվեկշռին բառերը փոխարինել «ՀՀ պետական բյուջե բառերով՝ միաժամանակ հստակեցնելով նշված կետով սահմանված բացառությունը:
	Ընդունվել է:
	Դրույթը խմբագրվել է:

	ՀՀ քննչական կոմիտե
04.11.2019թ.
	01/22/12959-19	
	
Դիտողություններ և առաջարկություններ չկան:
	
-
	
-

	ՀՀ ազգային անվտանգության ծառայություն
05.11.2019թ.
11/1088
	Նախագծի հավելվածի 4-րդ կետը «դրա բառից առաջ լրացնել «Հայաստանի Հանրապետության քրեական օրենսգրքի 75-րդ հոդվածով նախատեսված քրեական պատասխանատվությունից ազատվելու վաղեմության ժամկետն անցնելուց հետո բառերով:
	Չի ընդունվել:
Զենքը պահելու անհրաժեշտությունը կարող է վերանալ ոչ միայն վաղեմության ժամկետն անցնելու կապակցությամբ: ՀՀ քրեական դատավարության օրենսգրքի 119-րդ հոդվածի համաձայն՝ կարող է որոշվել նաև իրեղեն ապացույցի հետագա պահպանության հարցը, ուստի վաղեմության ժամկետով պայմանավորելը նպատահարամար չէ:
	


	
	Միաժամանակ, առաջարկում ենք «Զենքի մասին օրենքի 29-րդ հոդվածի 5-րդ մասի հիմքով սահմանել ոչ միայն ՀՀ ոստիկանության կողմից առգրավված վերցված, ՀՀ ոստիկանություն կամավոր հանձնված և գտնված զենքի և ռազմամթերքի ընդունման կարգը, այլև նման իրավասություն ունեցող բոլոր մարմինների կողմից առգրավված վերցված, մարմիններին կամավոր հանձնված և գտնված զենքի և ռազմամթերքի ընդունման կարգը: Նշված կարգում նպատակահարմար է նախատեսել դրույթներ վերոհիշյալ զենքն ու ռազմամթերքը համապատասխան զինապահեստ հանձնելու, փորձաքննությունը նաև լիցենզավորված փորձաքրեագիտական կենտրոնների կողմից իրականացնելու, զենքներն ըստ որոշակի խմբերի դասակարգելու, ինչպես նաև ըստ ռազմականացված կառույցների գործառույթների և պահանջների դրանց հետագա պատկանելիությունը որոշելու իրավասություն ունեցող հանձնաժողով ստեղծելու, ոչնչացման ենթակա զենքերը պահեստավորելու և հետագայում սահմանված կարգով ոչնչացնելու համար մասնագիտացված ստորաբաժանումների ցանկալի է ՀՀ պաշտպանության նախարարության կողմից ոչնչացման ենթակա զենքերի կենտրոնացված պահպանումը կազմակերպելու, ինչպես նաև ոչնչացման ենթակա զենքերի անվանացանկը նախքան ոչնչացումը Հայաստանի Հանրապետությունում ռազմական արդյունաբերությամբ զբաղվող լիցենզավորված կազմակերպությունների հետ քննարկելու վերաբերյալ:
	 Չի ընդունվել:
Նախագծի կարգավորման առարկան առգրավված վերցված, կամավոր հանձնված և գտնված զենքի և ռազմամթերքի ընդունման կարգի սահմանումն է , ուստի դրանց ոչնչացման հետ կապված իրավահարաբերությունները դուրս են նախագծի կարգավորման շրջանակից: Միաժամանակ, նախագծով կարգավորվել են ոստիկանության կողմից զենքի և ռազմամթերքի ընունման հետ կապված հարաբերությունները, ինչը, սակայն, չի բացառում այլ մարմինների կողմից, օրենքով իրենց նման լիազորություն վերապահված լինելու դեպքում, նույն նորմատիվ հիմքով համանման կարգ ընդունելու հնարավորությունը: Բացի այդ, այլ մարմինների մասով առավել առարկայական առաջարկություններ ներկայացնելու դեպքում դրանք ևս հնարավոր է քննարկել և ընդգրկել նախագծում:
	

	ՀՀ գլխավոր դատախազություն
13.11.2019թ.
04/20/15663-19
	1. Նախագծի հավելվածով ներկայացված Առգրավված վերցված, կամավոր հանձնված և գտնված զենքի և ռազմամթերքի ընդունման» կարգի (այսուհետ՝ Կարգ) 5-րդ հոդվածի համաձայն՝ զինապահեստ ընդունելիս զենքը հաշվառվում է ՀՀ ոստիկանության պետի հրամանով սահմանված կարգով:
Որպես Նախագծի ընդունման հիմնավորում նշվում է, որ 06.06.2019թ. Զենքի մասին օրենքում կատարված փոփոխություններով պայմանավորված՝ անհրաժեշ-տություն է առաջացել ՀՀ ներքին գործերի նախարարի 02.04.1992թ. Առգրավված, կամավոր հանձնված և գտնված զենքի, զինամթերքի և մարտական այլ հանդերձանքի ընդունման կարգի մասին թիվ 145 հրամանով կարգավորված հարաբերություններն այսուհետ սահմանել ՀՀ կառավարության որոշմամբ:
Հաշվի առնելով այս հանգամանքը՝ գտնում ենք, որ Նախագծի ընդունմամբ զինապահեստ ընդունելիս զենքը հաշվառելու վերաբերյալ ՀՀ ոստիկանության պետի հրամանում փոփոխություններ կատարելու անհրաժեշտություն է առաջանալու՝ ապահովելու համար նոր իրավակարգավորումների լիարժեք իրացումը բոլոր մակարդակներում: Նկատի ունենալով այս հանգամանքը և հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 6-րդ կետով ներքին իրավական ակտին տրված բնորոշումը՝ առաջարկում ենք Նախագծին կից ներկայացված՝ Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու մասին տեղեկանքում ավելացնել զինապահեստ ընդունելիս զենքը հաշվառելու վերաբերյալ ՀՀ ոստիկանության պետի հրամանի մասին նշում:
	Ընդունվել է:

	Այլ իրավական ակտերում փոփոխություններ և  լրացումներ կատարելու անհրաժեշտության մասին տեղեկանքը խմբագրվել է:


	
	2. Կարգի 8-րդ կետի համաձայն՝ զինապահեստ ընդունված քաղաքացիական և ծառայողական զենքը հանձնվում է կոմիսիոն վաճառքի (մատակարար իրավաբանական անձի համապատասխան լիցենզիայի առկայության դեպքում), որից ստացված գումարը փոխանցվում է Ոստիկանության հաշվեկշռին, բացառությամբ սույն կարգի 6-րդ կետով նախատեսված դեպքի: Կարգի 6-րդ կետի ուսումնասիրությունը ցույց է տալիս, որ դրանց միջև չկա իմաստային փոխկապակցվածություն և, ամենայն հավանականությամբ, տեխնիկական վրիպակ է: Առաջարկում ենք ուղղել նշյալ վրիպակը:
	Ընդունվել է:

	Դրույթը խմբագրվել է:

	
	3. Նախագծի հիմնավորման մեջ որևէ անդրադարձ չկա այն հարցին, թե ինչու պետք է քաղաքացիական և ծառայողական զենքի կոմիսիոն վաճառքից ստացված գումարն ամբողջությամբ փոխանցվի ՀՀ ոստիկանության հաշվեկշռին, այլ ոչ թե պետական բյուջե: Այլ բան է, որ ՀՀ ոստիկանության հաշվեկշռին տրամաբանական կլինի փոխանցել տվյալ զենքի փորձաքննության համար կատարված ծախսերին համարժեք գումարը:
	Ընդունվել է:

	Դրույթը խմբագրվել է:


	ՀՀ արդարադատության նախարարություն
16․01․2020թ․
/27.1/708-2020
	1. Առգրավված (վերցված), կամավոր հանձնված և գտնված զենքի և ռազմամթերքի ընդունման կարգը սահմանելու մասին Հայաստանի Հանրապետության կառավարության որոշման նախագծում (այսուհետ՝ Նախագիծ) «2019» թիվն անհրաժեշտ է փոխարինել «2020» թվով: Նույն դիտողությունը վերաբերում է նաև Նախագծի 1-ին կետով հաստատվող  հավելվածի (այսուհետ՝ Հավելված)  վերնագրին:
	Ընդունվել է ի գիտություն։
	

	
	2. Հավելվածի 4-րդ կետից անհրաժեշտ է հանել «վերջնական» բառը, քանի որ դատարանի օրինական ուժի մեջ մտած որոշումը համարվում է արդեն իսկ վերջնական և պարտադիր կատարման ենթակա:
	Ընդունվել է։
	Դրույթը խմբագրվել է։

	
	3. Հավելվածի 5-րդ կետում նշվում է, որ զինապահեստ ընդունելիս զենքը հաշվառվում է ոստիկանության պետի հրամանով սահմանված կարգով: Այս առնչությամբ հարկ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները` համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են  օրենքով լիազորվել ընդունելու ենթաօրենսդրական նորմատիվ իրավական ակտեր: Ուստի, գտնում ենք, որ հիշյալ հրամանը կարող է ընդունվել միայն լոկալ  ակտի տեսքով:
	Ընդունվել է ի գիտություն։
	Ընդունվելիք հրամանն ունենալու է լոկալ բնույթ։
	

	
	4. Հավելվածի 5-րդ կետում նշվում է. «Ոստիկանության փորձաքրեագիտական վարչության փորձագետի եզրակացության հիման վրա Ոստիկանության տնտեսական վարչությունը կազմակերպում է զենքի ընդունումը զինապահեստ»: Անհրաժեշտ է հստակեցնել հիշատակված եզրակացության բովանդակությանը և ժամկետներին վերաբերող հարցերը:

























Նույն դիտողությունը վերաբերում է  նաև Հավելվածի 7-րդ կետին:
	Առաջարկությունը սկզբունքորեն ընդունելի է։ Այնուամենայնիվ, հաշվի առնելով, որ ներկայումս փորձագիտական գործունեությունը օրենսդրական մակարդակում կարգավորված չէ, բացի այդ, ելնելով փորձագիտական ստորաբաժանումների ծանրաբեռնվածությունից և փորձաքննության ծավալներից ու բարդությունից՝ հստակ ժամկետ չի կարող ամրագրվել։ Միաժամանակ, փորձաքննության կատարումը սույն կարգի կարգավորման առարկան չէ, ուստի դրա անցկացման մանրամասների, այդ թվում՝ եզրկացության բովանդակության վերաբերյալ դրույթներ նշված կարգում նախատեսլը նպատակահարմար չէ։

Կարգի 7-րդ կետով սահմանված է զենքի հաշվառմանը վերաբերող դրույթ։ Հաշվի առնելով, որ կարգի 5-րդ կետի համաձայն՝ զենքի հաշվառումը կանոնակարգվելու է ոստիկանության պետի հրամանով, ուստի հաշվառման մանրամասները կսահմանվեն հիշյալ ակտով։
	
















	
	5. Նախագիծն անհրաժեշտ է համաձայնեցնել Դատական դեպարտամենտի հետ:
	Դատական դեպարտամենտի կողմից դեռևս պատասխան չի ստացվել։
	

	Դատական դեպարտամենտ
10.02.2020թ.
ԴԴ-1ե-948
	
Դիտողություններ և առաջարկություններ չկան:
	
-

